
Instrucion 2/2023, da Secretaria Xeral de Universidades e da Axencia Galega de
Innovacion para iniciar o procedemento de avaliacion final do rendemento do persoal
investigador contratado ao abeiro das axudas para completar a etapa de formacion
posdoutoral para ano 2021.

A Orde do 31 de decembro de 2020 (DOG num. 13, do 21 de xaneiro de 2021), conxunta da
Conselleria de Cultura, Educacién e Universidade e da Vicepresidencia Segunda e Conselleria de
Economia, Empresa e Innovacion, estableceu as bases para a concesién, en réxime de concorrencia
competitiva, das axudas para completar a etapa de formacion posdoutoral nas universidades do
Sistema universitario de Galicia, nos organismos publicos de investigacion de Galicia e noutras
entidades do Sistema de |+D+i galego. A dita convocatoria dispdn no seu artigo 21.2 un proceso
de avaliacién da actividade investigadora desenvolvida.

Este proceso realizarase a partir da documentacion que se lles require as persoas investigadoras
que foron contratadas ao abeiro da citada orde polas universidades do SUG e polas demais
entidades indicadas no artigo 2, e serd realizado por un equipo avaliador formado por persoas
expertas de féra do Sistema de I+D+i galego.

De acordo co Decreto 79/2023, do 22 de xufio (DOG num. 119, do 23.06.2023) polo que se fixa a
estrutura organica das vicepresidencias e das consellerias da Xunta de Galicia e co Decreto
119/2022, do 23 de xufio (DOG num. 126 do 04.07.2022), polo que se establece a estrutura organica
da Conselleria de Cultura, Educacién, Formaciéon Profesional e Universidades, correspdndelle a
Secretaria Xeral de Universidades contribuir & ordenacion e & complementariedade das capacidades
investigadoras do Sistema Universitario de Galicia (en adiante, SUG), seguindo criterios de
excelencia e consolidacién no ambito dos obxectivos que establezan os plans do Goberno galego en
materia de investigacion e innovacion.

De acordo co Decreto 79/2023, do 22 de xufio (DOG num. 119, do 23.06.2023), polo que se fixa a
estrutura organica das vicepresidencias e das consellerias da Xunta de Galicia, e co Decreto 50/2012,
do 12 de xaneiro (DOG ndm. 19, do 27.01.2012), polo que se crea a Axencia Galega de Innovacion e se
aproban os seus estatutos, correspdndelle & Axencia Galega de Innovacion definir e desenvolver
politicas publicas dirixidas & captacion e xestion do talento que permitan, no seu conxunto,
incrementar o rendemento innovador das empresas e do Sistema Galego de Innovacién.

En consecuencia, o secretario xeral de universidades e a directora da Axencia Galega de Innovacion,
no uso das competencias que tefien atribuidas, ditan a seguinte instrucién:

1. Iniciar o procedemento que permita a avaliacién das persoas investigadoras contratadas no
Programa de axudas para completar a etapa de formacién posdoutoral, da convocatoria do ano
2021 que finalizaran o programa.

2. A avaliacion sera realizada por persoas expertas alleas ao Sistema de I1+D+i galego, coa
colaboracién da Axencia para a Calidade do Sistema Universitario de Galicia (ACSUG), a partir da
documentacion facilitada polas persoas interesadas. Neste proceso rexeran os principios xerais
de obxectividade, independencia e calidade das avaliaciéns, e teranse en conta a documentacién
e os criterios sinalados nos puntos 4 e 5 desta instrucion.

Esta avaliacién cumprird o disposto no artigo 21.2 das bases desta convocatoria, e as comisions

de avaliacién correspondentes tomaran como referencia os criterios establecidos na Resolucién
do 2 de decembro de 2021, da Secretaria Xeral de Universidades do Ministerio de Universidades
pola que se fixa o procedemento para a expedicion das certificacions 13 a efectos do establecido
na Lei 11/2020, do 30 de decembro, de Orzamentos Xerais do Estado para o ano 2021,
modificada pola Resolucién do 26 de xaneiro de 2022. Tendo en conta que o periodo formativo
posdoutoral se desenvolveu en moitos casos condicionado pola pandemia Covid-19,
complementariamente os equipos avaliadores poderdn ter tamén en conta todas aquelas
circunstancias sinaladas no artigo 18.3 da orde de convocatoria que deron lugar a interrupciéns
do contrato.

3. Para tal fin, as persoas interesadas deberdn remitir, no prazo de quince dias habiles dende o dia
seguinte ao da publicacién desta instruciéon, a documentacién necesaria para a avaliacion das
axudas, na que se reflectirdn os datos necesarios para avaliar o conxunto da traxectoria cientifico-
tecnoldxica. O envio desta documentacidn deberd realizarse por medio do procedemento PRO04A
(Solicitude Xenérica da Sede Electrdnica da Xunta de Galicia) e sera remitida:

. A Secretaria Xeral de Universidades, no caso de persoas contratadas por unha universidade do
SUG;

+ a Axencia Galega de Innovacién no caso do resto de entidades.
4. A documentacion terd que abranguer os seguintes aspectos:

«  4.1.- Curriculo actualizado nun modelo normalizado (formato pdf), preferentemente no modelo
da paxina web https://cvn.fecyt.es/. O curriculo complementarase cos documentos xustificativos dos
méritos alegados, xunto coas copias ou enlaces as publicaciéons ou documentos cientifico-técnicos,
contribuciéons a congresos, etc.,, e cun documento indice de cada un dos méritos alegados e

xustificados que permita unha doada identificacion de cada un deles, que se presentaran nun Unico
documento pdf precedido dun indice.

+ 4.2.- De acordo co indicado no anexo IV da Resolucién do 2 de decembro de 2021, incluirase asi
mesmo un breve resumo das mellores achegas cientifico-técnicas da persoa solicitante e outro
cunha relacién dos méritos logrados (relativos aos apartados dos criterios de avaliacién de Outros
meéritos curriculares, Internacionalizacion e Liderado).

+ 4.3.- Memoria da actividade desenvolvida. Esta memoria podera reflectir aquelas consideracidons
que a persoa entenda que deba facer constar e que sexan pertinentes para que o equipo avaliador
poida modular os criterios atendendo ao contexto Covid-19 ou a calquera das circunstancias que
supuxeron unha interrupcidn dos contratos de acordo coas causas recollidas no artigo 18.3 da Orde
de convocatoria.

5. Criterios de avaliacién
As solicitudes serdn avaliadas de acordo cos seguintes criterios:

a) Achegas cientifico-técnicas. Valorarase a contribucién da persoa candidata nos artigos publicados
en revistas cientificas, os libros ou capitulos de libros cientificos e técnicos, os traballos
presentados a congresos, as patentes concedidas ou licenciadas, e, en xeral, calquera outra achega
que permita valorar os diferentes aspectos da investigacion, incluindo a transferencia de tecnoloxia.

b) Outros méritos curriculares. Valorarase, entre outros aspectos, a direccion de teses de
doutoramento e traballos de fin de mestrado universitario, a obtencién de premios, menciéns e
distincions, actividades de divulgacién cientifica e calquera outra achega que permita valorar
méritos en investigacion non incluidos nos anteriores apartados.

c) Internacionalizacién. Valorarase a participacion directa en acciéns relacionadas con programas e
proxectos internacionais, especialmente relacionados con programas de mobilidade internacional
predoutoral e posdoutoral, asi como as publicacions, participacién ou financiamento de proxectos e
contratos realizados en colaboracién internacional.

d) Liderado. Valorarase a independencia investigadora da persoa avaliada mediante a sua
participaciéon como investigador/a principal en programas e proxectos de investigaciéon nacionais,
rexionais e/ou internacionais obtidos mediante concorrencia competitiva, incluidos os financiados
por empresas e outras entidades privadas.

Santiago de Compostela, na data da sinatura dixital

O secretario xeral de universidades A directora da Axencia Galega de Innovacién

José Alberto Diez de Castro Patricia Argerey Vilar

Asinado por: DIEZ DE CASTRO, JOSE ALBERTO

Cargo: Secretario Xeral de Universidades
Data e hora: 03/11/2023 10:23:17

Asinado por: PATRICIA ARGEREY VILAR

Cargo: Directora
Data e hora: 03/11/2023 17:27:16


https://sede.xunta.gal/cve?idcve=2wETaOgOa489

		2023-11-03T10:23:17+0100
	DIEZ DE CASTRO, JOSE ALBERTO


		2023-11-03T17:27:16+0100
	PATRICIA ARGEREY VILAR




